
In grond engaschament per il guaud da muntogna grischun –  
60 giuvenils sa mettan en per la natira 
 
Cuira, ils 14 da fanadur 2017 – La Banca Chantunala Grischuna (BCG) ed il Project en favur dal guaud da 
muntogna pussibiliteschan per la tschintgavla giada jobs da stad per giuvnas Grischunas e giuvens 
Grischuns. Cun lur engaschament durant in'emna fan 60 giuvenils lavur preziusa per la protecziun dal 
guaud da muntogna indigen. 
 
L'emprima da las quatter emnas da project va oz a fin. Dapi il glindesdi passà è en acziun en il guaud da 
muntogna da Trin in team da 15 persunas. Cun agid dals selviculturs dal Project en favur dal guaud da 
muntogna contribueschan las giuvnas lavureras ed ils giuvens lavurers activamain al mantegniment dal guaud 
da muntogna. Oz ha gì lieu il di da medias. Al lieu han infurmà Alexander Villiger, manader persunal da la 
BCG, Martin Kreiliger, gestiunari Project en favur dal guaud da muntogna, e Christian Malär, selvicultur da 
revier da Trin, davart il project da stad realisà communablamain. 
 
In grond interess per ils jobs da stad da la BCG 
La purschida da jobs da stad per scolars e students è restrenschida. La Banca Chantunala Grischuna dat 
cuntrapaisa ed offrescha a giuvenils gia per la tschintgavla giada in job durant las vacanzas. «Nus vulain 
resguardar uschia nossa responsabladad sociala e porscher a noss giuvenils in'activitad raschunaivla e pajada», 
declera Alexander Villiger l'engaschament da la banca. Era quest onn è l'interess per il project stà grond. Var 
160 giuvenils èn s'annunziads per il project da stad da la BCG. 
 
Lavurar ed emprender en il guaud da muntogna grischun 
Gia dapi adina è l'uman dependent dal guaud da muntogna sco guaud da protecziun. El protegia da lavinas, da 
bovas, d'erosiun e d'auazuns. Il medem mument serva el sco spazi da viver a bleras spezias d'animals e da 
plantas, sco spazi da recreaziun e sco furnitur da lain. Cun lur engaschament contribueschan las giuvnas ed ils 
giuvens activamain al mantegniment dal guaud da muntogna grischun. «Blers giuvenils enconuschan il guaud 
oz mo pli dal sport d'enviern, dal viandar e dal temp liber. En il rom dal Project en favur dal guaud da 
muntogna da la BCG vesan els tge ch'i signifitga da lavurar en il guaud e da s'engaschar per el», di Martin 
Kreiliger, gestiunari Project en favur dal guaud da muntogna. Glindesdi proxim cumenza la segunda emna da 
project a Glion. 
 
 
 
Contact per ils collavuraturs da medias: 
Banca Chantunala Grischuna, Medias & Investor Relations, chascha postala, 7001 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1’015 collavuraturas e collavuraturs (stadi dals 31-12-2016). En il chantun Grischun cun sias numerusas vals e pliras 
linguas, è l’interpresa represchentada cun 58 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il resultat annual preschenta ella cun ina summa da bilantscha da CHF 
23,9 milliardas in gudogn dal concern da CHF 168,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2017: 27 da fanadur 2017 
Quint annual 2017: 9 da favrer 2018 
Radunanza dals participants: 5 da matg 2018 
  
 

 
 

 

Il Project en favur dal guaud da muntogna 
 

Il Project en favur dal guaud da muntogna è ina fundaziun d'utilitad publica cun sedia a Trin (GR) che realisescha engaschaments da lavur cun 
laics forestals en il guaud da muntogna. Il project ha l'intent da promover il mantegniment, la tgira e la protecziun dal guaud e da la cuntrada 
cultivada en la regiun da muntogna. E quai surtut cun lavurs da tgira e sanaziun en engaschaments da lavur e cun promover la chapientscha da 
la publicitad per l'impurtanza dal guaud. La lavur da la Fundaziun Project en favur dal guaud da muntogna vegn pussibilitada tras donaziuns, 
legats, contribuziuns d'organisaziuns partenarias e possessurs da guaud. www.bergwaldprojekt.org 

